
Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Nunatsinni nalunaaqutatta allanngortinneqarsimanera kingulleq, Danmarkip 

nalunaaqutaanut qanillineruniarnermut siunertaqartoq, Naalakkersuisooqatigiit - 

Demokraatit, Inuit Ataqatigiit, Siumut, aamma Atassut - taamatut aalajangiineq 

tamakkiisumik qiviaraanni eqqortutut, imaluunniit eqqunngitsutut 

aalajangiisimanertut isigaat? Uani apeqqummi Naalakkersuisut aaalajangiisimaneq 

eqqortuuneranut imaluunniit aalajangiisimaneq eqqortuunnginneranut 

isumarpiaat ersarissumik naatsumillu akeqquneqarpoq. 

 

(Inatsisartunut ilaasortaq Qupanuk Olsen, Naleraq) 

 

 

Tunngavilersuutit: 

Piffissaq piviusoq naapertorunnaarlugu nalunaaqutap aalajangersarneqarsimanera 

innuttaasut malugaat. Nunatsinni piffissaq piviusoq naapertorunnaarlugu nalunaaqutap 

aalajangersarneqarnera, maanna akunnerit marlunnik nikingalersimasoq, 

Naalakkersuisunngortut ajunngitsutut ajortutulluunniit isigineraat paasisariaqaratsigu 

apeqqut una ingerlateqqinneqarpoq. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


